
ـــەڕووی جەســـتییەوە  ـــۆزە، ل مـــرۆڤ بوونەوەرێكـــی ئاڵ
زانســـت  بەپێشـــكەوتنی  بەرچـــاوەو  جەســـتە  ئاڵـــۆزە، 
دەروونییـــەوە  لـــەرووی  بـــەڵام  دبێتـــەوە.  زیاتـــر ڕوون 
ئـــەوەی  قوڵتـــرە،  ئاڵۆزتـــرو  بوونەوەرێكـــی  مـــرۆڤ 
نادیـــارەو   مـــرۆڤ  دەروونـــی  ســـەرنجە  جێگـــەی 
بەتەواوەتـــی  ناتوانێـــت  دەروونشـــیكاریش  تەنانـــەت 
ــن  ــرۆڤ ڕۆشـ ــی ناخـــی مـ ــە تاریكەكانـ ــوو لایەنـ هەمـ
پزیشـــكان و دەروونناســـان  بۆیـــە دەبینیـــن  بكاتـــەوە. 
مـــرۆڤ  دەروونییانـــەی  بەشـــیكردنەوەی  ســـەبارەت 
بەپێچەوانـــەی  لەنیواندایـــە،  جیاوازیـــان  گەلـــەك 
جەســـتەی فیزیكـــی كـــە لەگـــەڵ پێشـــكەوتنی زانســـتدا 
واتـــە  دەردەكەوێـــت،  زیاتـــر  نەناســـراوەكانی  لایەنـــە 
زانســـتی جەســـتەیی زانســـتێكی كەڵەكـــە بـــووە، بـــەڵام 
ــوو  ــە بـ ــتێكی كەڵەكـ ــت وەك زانسـ ــی ناتوانرێـ دەرونناسـ

ســـەیر بكرێـــت.
دنیـــا  لـــەو  بەشـــێكن  دەروونییـــەكان  نەخۆشـــییە 
ناڕۆشـــنەی مـــرۆڤ كـــە تاوەكـــو ئێســـتاش بـــە باشـــی 
لـــەڕووی فیزیكیـــەوە  تێیـــان نەگەیشـــتووە، چونكـــە 

دەرناكەوێـــت.
ڕاســـتە هەندێـــك لـــە دەروونناســـان زۆربـــەی كێشـــە 
دەروونییەكانیـــش بـــۆ تێكچوونـــی فیزیكیانـــەی مـــرۆڤ 
دەگێڕنـــەوە، بـــەڵام ئـــەو تێكچوونـــەش دیســـان دیارنییـــەو 
هەمـــوو لایەنەكانـــی كێشـــە دەروونییـــەكان ناگرێتـــەوە، 
بەڵكـــو بـــەزۆری ئـــەو كێشـــانە دەگرێتـــەوە كـــە لـــەڕووی 
دەمارییـــەوە تووشـــی مـــرۆڤ دێـــن، هاوشـــێوەی ئۆتیـــزم.
و  بـــردن  ئێرەیـــی  وەك  تـــری  كێشـــەكانی  بـــەڵام 
خـــۆ بەكـــەم زانیـــن یـــان خـــۆ بـــەزل زانیـــن، یاخـــود 
تاوانـــكاری، هتد..ناتوانرێـــت لـــەڕووی دەمارییـــەوە لێـــك 
بدرێتـــەوە، هەندێـــك لـــەو نەخۆشـــیانە دەگێڕنـــەوە بـــۆ 

پـــەروەردەی منداڵـــی و ئـــەو ژینگەیـــەی مـــرۆڤ تێیـــدا 
ـــە دایـــك  ـــۆ بۆماوەیـــی ل گەشـــەیكردوە، هەندێكیشـــیان ب

و بابـــەوە دەگەڕێنـــەوە.
لـــەم بابەتـــەدا دەمەوێـــت تیشـــك بخەمـــە ســـەر بابەتێكـــی 
ــییەكی  ــن نەخۆشـ ــاوی بنێیـ ــن نـ ــە دەتوانیـ ــتیار كـ هەسـ
دەروونی-كۆمەڵایەتـــی-، ئـــەم نەخۆشـــییەش دەبێتـــە 
ـــران  ـــی وێ ـــی و خێزان ـــی ژن ومێردایەت ـــك و ژیان دۆزەخێ
دەكات و لێكترازانـــی خێزانـــی و تەنانـــەت زۆرجـــار 
ڕادەی  دەگاتـــە  تـــا  لێدەكەوێتـــەوە،  تاوانكاریشـــی 
ــا  ــەڵام ئایـ ــییە. بـ ــیی دڵپیسـ ــش نەخۆشـ ــتن، ئەویـ كوشـ
دڵپیســـی نەخۆشـــییە؟ بێگومـــان دڵپیســـی یەكێكـــە 
بـــە  پێویســـتی  كـــە  دەروونییـــەكان  نەخۆشـــییە  لـــە 

چارەســـەرێكی وردو درێژخایـــەن هەیـــە.
لـــە ژیانـــی هەمـــوو تاكێـــك –ژن بێـــت، یـــان پیـــاو- 
تـــا زۆر ئیرەیـــی )غیـــرە( هەیـــە،  وە ك خـــوو، كـــەم 
بـــەڵام كاتێـــك ئـــەم ئێرەییـــە دەبێتـــە بەدگومانـــی، یـــان 
ــەر  ــەوا پێویســـت دەكات هەڵوەســـتەی لەسـ دڵپیســـی، ئـ
بكرێـــت و، جارەســـەری گونجـــاوی بـــۆ بدۆزرێتـــەوە، 
چونكـــە جیاوازییەكـــی زۆر هەیـــە لەنێـــوان ئیـــرەی بـــردن 
ــە  ــرە دەكات لـ ــێك غیـ ــە كەسـ ــۆ نموونـ ــیدا . بـ و دڵپیسـ
هاوژینەكـــەی )جـــا چ پیـــاو بێـــت، یـــان ژن(، تاوانبـــاری 
نـــاكات و كێشـــە لەگـــەڵ ئـــەودا دروســـت نـــاكات. بەڵكـــو 
كێشـــەی لەگـــەڵ كەســـانی دەوروبـــەردا هەیـــەو پەنجـــەی 
تۆمـــەت بـــۆ ئـــەوان ڕادەكێشـــێت. بـــەڵام كەســـی دڵپیـــس، 
ـــان بەدگومـــان، بەكەســـانی دەوروپشـــت و بەرامبـــەری  ی
ناوەســـتێت، بەڵكـــو هاوژینەكەشـــی تاوانبـــار دەكات و 
كاردانـــەوەی خـــراپ و بێزاركـــەری دەبێـــت، تەنانـــەت 
ـــە  ـــەم حاڵەت ـــاندن . ب ـــە دەســـت وەش ـــار دەگات ـــك ج هەندێ
دەوترێـــت نەخۆشـــیی دەرونـــی، كەســـەكەش خـــۆی پێـــش 

دڵپیسی، یان ئیرەیی بردن

كەسی بەدگومان بەرامبەر 
بچووكترین هەڵوێست 
گەورەترین كاردانەوەی خراپی 
دەبێت

دڵپیسی یەكێكە لە نەخۆشییە 
دەروونییەكان كە پێویستی بە 
چارەسەرێكی وردو درێژخایەن 
هەیە

هەمـــوو كەســـێك بـــێ ئـــارام و شـــپرزە دەبێـــت و بـــەردەوام 
لـــە گومـــان و دوودڵیـــدا دەژی، دڕدۆنـــگ دەبێـــت و، 

ژیـــان لـــە خـــۆی و دەوروبەریشـــی تێـــك دەدات. 
كەسانی بەدگومان چۆن دەناسرێنەوە؟

كەســـی بەدگومـــان بەرامبـــەر بچووكتریـــن هەڵوێســـت 
گەورەتریـــن كاردانـــەوەی خراپـــی دەبێـــت.

چاودێریـــی وردی هاوژینەكـــەی دەكات و دەیەوێـــت 
بزانێـــت بـــۆ كـــێ دەڕوات و لـــە كوێیـــە؟ 

ـــە پەیوەندیكـــردن  ـــوو، ب ـــك لەبەرچـــاوی بزرب ـــەر كاتێ ه
ـــزاری دەكات. ـــاردن بێ و نامەن

بەدواداچـــوون بـــۆ پەیـــام و نامـــەی دەنگـــی نـــاو 
مۆبایـــل دەكات و لـــە بچووكتریـــن شـــت دەكۆڵێتـــەوە. 
ــپرزە  ــایی و شـ ــردەوە و جووڵەكانـــی نائاسـ ــار و كـ ڕەفتـ

دەردەكـــەون.
ـــە  ـــتراو ب ـــرۆك و شـــتی هەڵبەس ـــت، چی ـــێ دێ  وای ل
خەیاڵیـــدا دێـــت و، وەك ڕاســـتییەكی حاشـــاهەڵنەگر 
خەیاڵەكانـــی خـــۆی بـــاس دەكات و دەبێتـــە بوختـــان.

لـــە  ڕێگـــری  و  ناهێڵێـــت  بەرامبـــەر  ئازادیـــی 
ـــانی نزیكـــی دەكات. ـــاوڕێ و كەس ـــە ه ـــی ب تێكەڵبوون
 بەدگومانـــی و دڵپیســـی دەرئەنجامـــی فاكتـــەرە 

دەرونـــی و كەســـێتی و ژینگەییەكانـــە.
كەســـانێك تووشـــی ئـــەم نەخۆشـــییە دەبـــن، كـــە خۆیـــان 

هەســـت بـــە تـــرس و دڵەڕاوكـــێ دەكـــەن.
ئاســـتی ڕۆشـــنبیری و تێگەیشـــتنیان و چۆنێتـــی 
ـــەت  ـــزان لاوازە و تەنان ـــی خێ ـــە پەیوەندی تێگەیشـــتنیان ل
ــەر  ــە بەرامبـ ــان هەیـ لـــە ســـۆزداری تێڕوانینـــی هەڵەیـ
بـــە خێـــزان و ژیانـــی هاوســـەرێتی، كەســـی دڵپیـــس وا 
دەزانێـــت هاوژینەكـــەی موڵكـــی خۆیەتـــی و دەبێـــت 

لەژێـــر كۆنتڕۆڵـــی ئـــەودا بێـــت.

ـــووە،  ـــە ســـەری هات ـــدا ب ـــە منداڵی ـــەی ل ـــەو ڕووداوان ئ
وەك: تـــرس لـــە لەدەســـتدان و بێبـــەش بـــوون لـــە ســـۆز 
ـــەی خـــراپ و  ـــی و مامەڵ و خۆشەویســـتی و میهرەبان

شـــكاندنەوەی بـــەردەوام، هۆكارگەلـــی دیكـــەن.
دەشـــێت لـــە ئەنجامـــی خەیـــاڵ و ئەندێشـــەی وەهمیـــی 
ـــی  ـــان دەرئەنجامـــی تێكچوون ـــت، ی ـــۆی بێ ـــەكە خ كەس
ــت.  ــن بێـ ــەم زانیـ ــتی خۆبەكـ ــان هەسـ ــت، یـ ــك بێـ مێشـ
چونكـــە ئـــەو كەســـانەی تووشـــی ئـــەو نەخۆشـــییە 
بـــوون، هەســـت بـــە تووڕەیـــی و تـــرس و دڵتەنگـــی 
و ئـــازار و بەزەیـــی بەخۆداهاتنـــەوە دەكـــەن، لەگـــەڵ 

ــەن. ــە شكســـت دەكـ ــت بـ ــدا هەسـ ئەوەشـ
ئەی چارەسەر چییە؟

زۆر گرنگـــە چارەســـەری گونجـــاو بـــۆ ئـــەو كەســـە 
ببێتـــە  نەخۆشـــییەكەی  ئـــەوەی  پێـــش  بدۆزرێتـــەوە، 
هـــۆی هەڵوەشـــانەوە و جیابوونـــەوەی خێزانـــی. جـــا 
لەبـــەر ئـــەوەی هـــۆكارەكان جیـــاواز و هەمەجـــۆرن، 
كەواتـــە چارەســـەریش دەبێـــت هەمەجـــۆر بێـــت، بـــۆ 
نموونـــە چارەســـەری دەروونـــی بـــە دانیشـــتن لەگـــەڵ 
ســـەربوردەی  گێڕانـــەوەی  و  دوانـــدن  و  نەخۆشـــەكە 
بەســـەریدا  ڕووداوانـــەی  ئـــەو  و  منداڵـــی  ژیانـــی 
هاتـــوون، یـــان بـــە پێدانـــی دەرمانـــی دژە خەمۆكـــی و 
تایبـــەت بـــەو حاڵەتـــە دەروونییـــە، یـــان ئاراســـتەكردنی 
دەروونـــی و ڕەفتاریـــی كەســـەكە، یـــان ڕەخســـاندنی 
كەشـــێك كـــە متمانـــەی بـــۆ بگێڕێتـــەوە و بتوانێـــت 
جارێكیتـــر مامەڵـــەی دروســـت لەگـــەڵ هاوســـەری 

ــكات. بـ
تووشـــی  كەســـەی  ئـــەو  بزانیـــن  ئـــەوەش  دەبێـــت 
نەخۆشـــیی دڵپیســـی دەبێـــت، پێشـــتر تێكچونێكـــی 
ــووە. ــان خەمۆكـــی هەبـ دەروونیـــی وەك دڵەڕاوكـــێ، یـ

سوهەیلە نامیق 

رێنمایی كاری دەروونی

بەدواداچوون بۆ پەیام و نامەی 
دەنگی ناو مۆبایل دەكات و لە 

بچووكترین شت دەكۆڵێتەوە. 
ڕەفتار و كردەوە و جووڵەكانی 
نائاسایی و شپرزە دەردەكەون.

زۆر گرنگە چارەسەری گونجاو 
بۆ ئەو كەسە بدۆزرێتەوە، پێش 
ئەوەی نەخۆشییەكەی ببێتە هۆی 

هەڵوەشانەوە و جیابوونەوەی 
خێزانی

تی
ڵایە
مە
كۆ

داوا دەكرێت پشتگیریی 
خانمانی میدیاكار و 
پارێزگاریكردنیان لە 
گێچەڵ و دەستدرێژی 
بەیاسا رێكبخرێت

كاری میدیا و راگەیاندن لە هەر وڵاتێكدا بایەخی 
خۆی هەیە، میدیاكارانیش پێگە و قورسایی خۆیانیان 
هەیە. بەڵام لە زۆر وڵاتدا بە كوردستانیشەوە، 
میدیاكاری ئافرەت زۆر جار كێشە و گرفتی 
گەورەی بۆ دروست دەكرێت و، زیاتریش بە هۆی 
ئەوەی كارەكەی لە دەست نەدات، ناچار دەیشارێتەوە، 
بەشداربووانی ئەم راپۆرتەی گوڵان-یش داوا دەكەن 
پشتگیریی خانمانی میدیاكار و پارێزگاریكردنیان لە 
گێچەڵ و دەستدرێژی بەیاسا رێكبخرێت.

گوڵان: كۆمەڵایەتی

»لـــە رۆژنامەیەكـــی بەناوبانگـــی عێراقـــی وەك پەیامنێـــر 
ـــدەكان و  كارم دەكـــرد، مامەڵـــەی سەرنووســـەر لەگـــەڵ كارمەن
لەگـــەڵ منیـــش مامەڵەیەكـــی باوكانـــە بـــوو، بـــەڵام بەرپرســـی 
بەشـــێكی رۆژنامەكـــە بەهـــۆی ئـــەوەی تەســـلیمی حەزەكانـــی 
نەدەبـــووم، هەمیشـــە بیانـــووی بـــە كارەكانـــم دەگـــرت و، كارە 
مەیدانییەكانمـــی رەت دەكـــردەوە، تەنانـــەت هەڕەشـــەی نـــان 
بڕینـــی لـــێ دەكـــردم.« ئـــەوە قســـەی ســـەلوا عەبدولجەبـــار 
»پاراســـتنی  لەپێنـــاو  دەكات،  باســـی  خـــۆی  وەك  بـــوو، 
كەرامـــەت و كەســـایەتی« كارەكـــەی لـــە دەســـت داوە، هـــەر 
لـــەو بارەیـــەوە دەڵێـــت: »فشـــاری ئـــەو پیـــاوە رۆژ لـــە دوای 
ـــی  ـــە ترســـی ئابڕووچـــوون نەمتوان ـــەڵام ل ـــوو، ب ـــر دەب رۆژ زیات
بـــووم  دڵنیـــا  چونكـــە  بكـــەم،  باســـی  سەرنووســـەر  لای 
ـــاوەڕ بـــەو دەكات،  سەرنووســـەر چەنـــد كەســـێكی بـــاش بێـــت، ب
ـــوو،  ـــەو ب ـــاڵەی ئ ـــن س ـــدی چەندی ـــەو كارمەن ـــە مـــن، ئ ـــەك ب ن
ـــە ســـەرووی  ـــۆ ئێمـــەی ئافرەتـــان جیهەتێـــك ل ـــرەوە داواكارم ب لێ
هەمـــوو كارمەندانـــەوە هەبێـــت بـــۆ ئـــەوەی بتوانیـــن كێشـــەكانی 
ــتدانی  ــە دەسـ ــەوەی ترســـی لـ ــن، بـــێ ئـ ــاس بكەیـ ــان بـ خۆمـ

ــان هەبێـــت«. كارەكەمـ
ـــان،  ـــەی ژن ـــزەر و ســـەرۆكی رێكخـــراوی لان ـــج پارێ ـــە ئامان لان
كـــە ئەزموونـــی كاری رۆژنامەنووسیشـــی هەیـــە، ســـەبارەت 
بـــە هەمـــان پـــرس دەڵێـــت: »هەرچەنـــد ئامارێكـــی وردمـــان 
لـــە بەردەســـتدا نییـــە، بـــەڵام هەراســـانكردنی خانمـــان لـــە 
مەترســـیی  كـــردووە،  زیادبـــوون  لـــە  رووی  كاردا  شـــوێنی 
رۆژنامەنـــووس  خانمانـــی  لەســـەر  هەراســـانكردنەش  ئـــەو 
ــرە،  ــەی زیاتـ ــوێنی كارەكـ ــە دەرەوەی شـ ــوێنی كار و لـ ــە شـ لـ
ــە  ــەوە، كـ ــەوە دەگەڕێتـ ــۆ ئـ ــش بـ ــی ئاماریـ ــۆكاری نەبوونـ هـ
ژنـــان كاتێـــك رووبـــەڕووی ئـــەم جـــۆرە توندوتیژییـــە دەبنـــەوە، 
ــتدانی  ــە دەسـ ــی لـ ــش ترسـ ــەن، یانیـ ــەرم دەكـ ــان شـ ــرن یـ ناوێـ
ـــەو  ـــەڵام بەپێـــی ئ ـــرن، ب ـــان وادەكات، بێدەنگـــی هەڵبژێ كارەكەی
ـــە.«  ـــە بەرزبوونەوەدای ـــە ل ـــتدایە رێژەك ـــەی لەبەردەس زانیارییان
گوتیشـــی: »بێگومـــان گێچـــەڵ پێكـــردن و هەمـــوو ئـــەو 

بەرامبـــەر  توندتیژییانـــەی  و  نامرۆیـــی  شـــێوازە 

كەســـی قوربانـــی دەكـــرێ، كاریگەریـــی درێژخایـــەن و هەنـــدێ 
جـــار هەمیشـــەیی لەســـەر دەروون و ژیانـــی قوربانـــی بەجـــێ 
دێڵێـــت. هەنـــدێ جـــار نیشـــانەكان تێپـــەڕن و ئـــەو كەســـە 
دەتوانـــێ بەســـەریاندا زاڵ بێـــت، وەلـــێ زۆر كات نیشـــانەكان 
تەنانـــەت مەترسیداریشـــن، بـــۆ نموونـــە، دەگاتـــە ئاســـتی 
تووشـــبوون بـــە جۆرەهـــا حاڵەتـــی دەروونـــی، وەك فۆبیـــای 
ســـێكس، خەمۆكـــی و خۆكوشـــتن، ســـەرباری تووشـــبوون بـــە 
ــێ  ــی كاتـ ــی، بەتایبەتـ ــاری و سێكسـ ــی رەفتـ ــا لادانـ جۆرەهـ
قوربانـــی لـــە منداڵیـــدا دووچـــاری ئـــەو حاڵەتانـــە دەبێـــت. 
ــە  ــێكواڵ و لـ ــێكی هۆمۆسـ ــە كەسـ ــێ ببێتـ ــە دەشـ ــۆ نموونـ بـ
ــەرنجی  ــا هاوتوخمەكـــەی خـــۆی سـ ــییەوە تەنیـ رووی سێكسـ
كات  زۆربـــەی  هەردووكیانـــدا  لـــە  رابكێشـــێ.هەرچەندە 
كەســـی قوربانـــی توخمـــی مێینەیـــە، یـــان منداڵـــە، وەلـــێ 
جیاوازیـــی هەیـــە لەنێـــوان گێچـــەڵ پێكـــردن و دەســـتدرێژیی 
ـــزی جەســـتەیی، هەڕەشـــە و  ـــارەدا دەشـــێ هێ ـــەم ب سێكســـی، ل
توندوتیـــژی روو بـــدات، وێـــڕای فەرامۆشـــكردنی ناڕەزایـــی 
ــاری  ــا رەفتـ ــە، هەروەهـ ــەوەی قوربانییەكـ ــاوار و رەتكردنـ و هـ
سێكســـیی نەخواســـتراوە، لـــە رێـــی بەركەوتـــن و دەســـتلێدانی 
ـــاژەی چـــاو،  ـــتەیی وەك ئام ـــاژەی جەس ـــان ئام ـــتەیی، ی جەس
یـــان لـــە رێـــی وشـــە و دەســـتەواژەی سێكســـییەوە. شـــوێنە 
گشـــتییەكان و شـــوێنی ئیشـــكردن بەتایبـــەت ئافرەتـــان و 
ــە  ــدا، بۆیـ ــوێنی كارەكانیانـ ــە شـ ــن لـ ــان دەكرێـ ــان هەراسـ كچـ
پێویســـتە پارێزگاریكردنیـــان لـــە گێچـــەڵ و دەســـتدرێژی 

بەیاســـا رێكبخرێـــت«.
د. نەزاكـــەت حســـێن ســـكرتێری لیژنـــەی داكۆكـــی لەئازادیـــی 
رۆژنامەنووســـی ومافـــی رۆژنامەنووســـان، ســـەرەتا باســـی 
یەكێكـــە  رۆژنامەگـــەری  »بـــواری  كـــە  دەكات  ئـــەوە 
بەعـــس  رژێمـــی  ئـــەوەی  بەهـــۆی  چ  كـــە  لەوبوارانـــەی 
راگەیاندنەكانـــی كۆنتـــڕۆڵ كردبـــوو، دەرفـــەت لەبـــەردەم ژن و 
تەنانـــەت پیـــاوی رۆژنامەنووســـی كـــورد نەبـــووە كـــە بچێتـــە 
ئـــەو بـــوارەوە، تەنیـــا ژمارەیەكـــی كـــەم نەبێـــت، ئەوانیـــش 
بـــەردەوام بەربەســـتیان بـــۆ دروســـت كـــراوە. دوای راپەڕینـــی 
١٩٩١،هەرێمـــی كوردســـتان ژینگەیەكـــی لەبارتـــرو ئازادتـــری 
بـــۆ كاری راگەیانـــدن و رۆژنامەگـــەری رەخســـاند، ئەگەرچـــی 
تـــا ماوەیـــەك و بگـــرە تـــا ئێســـتاش لـــەرووی پێگـــەو وێنـــەو 
بوونـــی ژن و چەندێتـــی و چۆنیەتییەكـــەی لەنـــاو دەزگاكانـــی 
راگەیانـــدن جێـــگای مشـــتومڕە كـــە لەئاســـت پێویســـتدا نییـــە، 
لەگـــەڵ ئـــەم بابەتەشـــدا پرســـی دیكـــە هـــەن تایبـــەت بـــە 
كاری میدیایـــی ورۆژنامەنووســـی مێینـــە كـــە جیهانییـــەو 
رۆژنامەگـــەری  و  ژنـــان  بـــە  تایبـــەت  رێكخراوەكانـــی 
لەجیهانـــدا توێژینـــەوەو كۆنفڕانـــس و ســـیمیناری تایبەتـــی 
ئەوانیـــش  گرتـــووە،  بەهەندوەریـــان  و،  دەكـــەن  لەبـــارەوە 
ــەت  ــەو دەرفـ ــی پێگـ ــرێ و پێدانـ ــاكاری لەكـ ــەلەی جیـ مەسـ
رەخســـاندن و گێچـــەڵ پێكـــردن ومامەڵـــەی ناتەندروســـتە 

لەگـــەڵ ژنانـــی رۆژنامەنـــووس، كـــە 
گەورەیـــە،  مەترســـییەكی  ئەمـــە 
ــە  ــەوەی ئەمـــڕۆ هەیـ ــە ئـ چونكـ
وبەشـــداریی  پێـــش  لەچوونـــە 

ژن لـــەم بـــوارەدا، خەبـــات وشۆڕشـــی كولتووریـــی ویســـت تـــا 
ژنـــان بێنـــە ئـــەم مەیدانـــەو كاربكـــەن، چەندیـــن ژن قوربانییـــان 
ـــەوەی توندوتیـــژی بەرامبـــەری لەلایـــەن  ـــە رووبەڕووبوون داوە ب
ـــدن  ـــە راگەیان ـــەوەی ل ـــان كۆمەڵگـــەوە، تەنهـــا لەبەرئ ـــزان، ی خێ
لـــە جیـــاكاری  بـــەڵام ئەگـــەر رێگـــری  كـــردووە،  كاریـــان 
و دیـــاردەی گێچـــەڵ پێكـــردن بـــە ژن نەكرێـــت، رەوتەكـــە 
لەكەداردەبێـــت و، لـــەم بـــوارەدا پاشەكشـــەی ژنـــان دروســـت 

ــت.« دەبێـ
لیژنـــەی  كـــە  نەزاكـــەت حســـێن، ئەوەشـــی خســـتەڕوو  د. 
رۆژنامەنووســـان  ومافـــی  رۆژنامەنووســـی  لـــە  داكۆكـــی 
لەســـەندیكای رۆژنامەنووســـانی كوردســـتان، چەندیـــن داتـــاو 
ــانی  ســـكاڵایان بەدەســـت گەیشـــتووە، لەلایـــەن رۆژنامەنووسـ
مامەڵـــەی  راگەیانـــدن  »لەدەزگاكانـــی  كـــە  ئافـــرەت 
ناتەندروســـت وجیاكارییـــان بەرامبـــەر ئەنجـــام دراوە«. بـــۆ 
زانینـــی ئاســـت و رێـــژەو جـــۆرو راســـتی و دروســـتیی بابەتەكـــە، 
راپرســـییەكمان لەگـــەڵ ٧٠ ژنـــە رۆژنامەنووســـی چـــالاك 
ومەیدانـــی كـــرد لەتێكـــڕای دەزگا راگەیاندنەكانـــی هەرێمـــی 
كوردســـتان، بەداخـــەوە بۆمـــان دەركـــەوت، تەنیـــا حاڵـــەت نییـــە، 
بەڵكـــو دیاردەیـــەو پێویســـتە هەوڵـــی جـــددی بـــۆ بدرێـــت و، 
ژینگەیەكـــی لەبـــار بـــۆ كاری رۆژنامەنووســـی بەگشـــتی 
بكرێـــت.«  بەتایبەتـــی دروســـت  ژنـــان  و رۆژنامەنووســـی 
بەشـــداربووی  مێینـــەی  رۆژنامەنووســـانی  پێشـــنیاری 
راپرســـییەكەش بـــۆ چارەســـەری ئـــەو بارودۆخـــە بـــەم جـــۆرە 

ــرد: ــان كـ دەستنیشـ
١-پشـــتگیری بـــۆ ژنانـــی رۆژنامەنـــووس و پارێزگاریكردنیـــان 
ــەم  ــت و، ئـ ــا رێكبخرێـ ــتیغلالكردن بەیاسـ ــەڵ وئیسـ ــە گێچـ لـ
كاتـــدا  بكرێت.لەهەمـــان  هەژمـــار  بەتـــاوان  كارانـــە  جـــۆرە 
رەچـــاوی بارودۆخـــی تایبەتیـــی رۆژنامەنوســـانی مێینـــە 
ـــوون  ـــی منداڵب ـــی لەكات ـــە پاراســـتنی مـــاف بەتایبەت ـــت ل بكرێ
بـــۆ  دایەنگـــە  دابینكردنـــی  و  دایكایەتـــی  مۆڵەتـــی  و 

منداڵەكانیـــان لەنـــاو دەزگاكانـــی راگەیانـــدن.
ـــۆ هـــەردوو رەگـــەز لەســـەر  ـــی هۆشـــیاری ب ـــەوەی خول ٢-كردن

ـــە. ـــەو بابەت ئ
٣-ســـەندیكا هۆشـــداری بداتـــە دەزگاكانـــی راگەیانـــدن لـــەم 

جـــۆرە پێشـــێلكارییانە.
٤-چاودێریكـــردن و بەدواداچـــوون لەلایـــەن ســـەندیكاوە بـــۆ ئـــەم 

كارانـــە و بـــۆ چاودێریـــی ئـــەم بارودۆخـــە.
٥-ســـزادانی ئـــەو كەســـانەی ئـــەم كارانـــە بەرامبـــەر ژنانـــی 

رۆژنامەنووســـدەكەن.
و  بڕیـــارەوە  شـــوێنی  بخرێنـــە  دەزگاكان  لەنـــاو  ٦-ژنـــان 
ــەردوو  ــۆ هـ ــەل بـ ــەو هـ ــی پێگـ ــە پێدانـ ــت لـ ــاكاری نەكرێـ جیـ

رەگـــەز.
گرێبەســـت  بـــە  راگەیانـــدن  دەزگاكانـــی  ٧-پابەندبوونـــی 
بـــە  گرێبەســـت  رۆژنامەنووســـانی  مافـــی  پاراســـتنی  و 
پشتبەســـتن بـــەو رێـــكارە یاســـاییانەی كـــە یاســـای ژمـــارە 
٣٥ی رۆژنامەگەریـــی هەرێمـــی كوردســـتان ســـاڵی ٢٠٠٧ 

ـــەردوو بڕگـــەی شەشـــەم و  ـــە ه ـــەم ل ـــە مـــادەی حەوت ل
حەوتـــەم ئامـــاژەی پێكـــردووە«.

بەرپرسی بەشێكی رۆژنامەكە 
بەهۆی ئەوەی تەسلیمی حەزەكانی 

نەدەبووم، هەمیشە بیانووی بە 
كارەكانم دەگرت 

پێویستە جیهەتێك لە سەرووی 
هەموو كارمەندانەوە هەبێت، بۆ 
ئەوەی بتوانین كێشەكانی خۆمان 
باس بكەین، بێ ئەوەی ترسی لە 

دەستدانی كارەكەمان هەبێت

هەرچەند ئامارێكی وردمان 
لە بەردەستدا نییە، بەڵام 

هەراسانكردنی خانمان لە شوێنی 
كاردا رووی لە زیادبوون كردووە

ئەوەی ئەمڕۆ هەیە لەچوونەپێش 
و بەشداریی ژن لە كاری میدیا، 

خەبات وشۆڕشی كولتووریی ویست تا 
ژنان بێنە ئەم مەیدانەو كاربكەن

وەزارەتی كار و كاروباری كۆمەڵایەتی 
یەكەی یەكسانیی جێندەری دەكاتەوە

لـــە پێنـــاو بایەخـــدان و بەگەڕخســـتنی تواناكانـــی خانمـــان، 
لـــە وەزارەتـــی كار و كاروبـــاری كۆمەڵایەتـــی، یەكـــەی 
یەكســـانیی جێنـــدەری كراوەتـــەوە، تانیـــا جەمـــال غەریـــب 
بەرپرســـی یەكـــەی یەكســـانیی جێنـــدەری لـــە وەزارەتـــی كار 
ـــۆ  ـــە ب ـــەو یەكەی ـــی ئ ـــی، وردەكاری ـــاری كۆمەڵایەت و كاروب
خوێنەرانـــی گۆڤـــاری گـــوڵان دەخاتـــەڕوو و لەمبارەیـــەوە 
رایگەیانـــد: »دوای ئـــەوەی ئەنجومەنـــی خانمـــان بـــە 
هاوكاریـــی )یوئێـــن و مێـــن نـــۆ( خولـــی بـــۆ بەشـــێك لـــە 
فەرمانبەرانـــی هەنـــدێ وەزارەت كـــردەوە، تـــا بتوانـــن یەكـــە، 
ـــۆ  ـــەوە ب ـــر هـــەر ناوێكـــی دیكـــە بكرێت ـــا لەژێ ـــەش، ی ـــان ب ی
ــی  ــەی جێندەریـ ــەوە یەكـ ــەر ئـ ــدەری، لەبـ ــانیی جێنـ یەكسـ
وەزارەتـــی كار و كاروبـــاری كۆمەڵایەتـــی مـــاوەی دوو 
ســـاڵە كراوەتـــەوە، هەرچەنـــدە تـــا ئێســـتا لـــە پەیكـــەری 
ـــۆ  ـــە ب ـــن ك ـــی ئەوەدای ـــە هەوڵ ـــەڵام ل ـــراوە، ب ـــدا دانەن وەزارەت
ــری  ــەوە و وەزیـ ــەری وەزارەتـ ــاو پەیكـ ــە نـ ــاڵ بخرێتـ ئەمسـ
كاروكاروبـــاری كۆمەڵایەتییـــش بـــە جـــددی پشـــتگیری 
بابەتـــی یەكســـانیی جێنـــدەرە و چاوەڕێـــی ئەوەیـــن بـــۆ 
گوتیشـــی:  هەیكەلەكـــەوە.«  نـــاو  بخرێتـــە  ئەمســـاڵ 
»ئـــەم یەكەیـــە لەگـــەڵ ئـــەوەی مـــاوەی ســـاڵێكە بـــە 
هـــۆی ڤایرۆســـی كۆڤیـــد ١٩ وەك هـــەر كار و پیشـــەیەكی 
دی، كارەكانـــی سســـت ببـــوون و، نەمانتوانـــی ئامانجەكـــە 
بپێكیـــن، بـــەڵام هەرچۆنێـــك بێـــت، لـــە كاتـــی كەرەنتینـــدا 
رێكخـــراوی  خەمخۆریـــی  و  هـــاوكاری  بـــە  توانیمـــان 
ئێمـــە كۆمەڵێـــك كاری بنەڕەتـــی ئەنجـــام بدەیـــن، وەك: 
)هەڵســـەنگاندنێك بـــۆ پێگـــەی ژن لـــە ســـنووری وەزارەتـــدا، 
ــە  ــەكان لـ ــەر كەموكوڕییـ ــە سـ ــك بخەینـ ــن تیشـ ــا بتوانیـ تـ
سیاســـەت و یاســـا و ڕێنماییەكانـــی وەزارەت لـــەو بـــوارەدا(، 
بـــۆ ئـــەم مەبەســـتە لـــە مانگـــی نـــۆدا بـــە ئامادەیـــی 

ـــەرە گشـــتییەكان  ـــر و بەڕێوەب ـــكاری وەزی ـــری كار و بری وەزی
ــە،  ــایەتییەكی دیكـ ــد كەسـ ــان و چەنـ ــی خانمـ و ئەنجومەنـ
و  ئاگاداربـــوون  بـــۆ  ڕوو،  خســـتە  هەڵســـەنگاندنەكەمان 
ــا  ــە، هەروەهـ ــچوونی یەكەكـ ــۆ بەرەوپێشـ ــان بـ هاوكاریكردنیـ
بـــە باشـــمان زانـــی كـــە پەیڕەوێـــك بـــۆ یەكەكـــە دابنێیـــن 
و تەنیـــا ئەوەنـــدە مـــاوە كـــە لـــە ناوەنـــدی یاســـای پەســـەند 
ـــن، لەگـــەڵ ئەوەشـــدا پلانێكـــی  ـــت و، كاری پـــێ بكەی بكرێ
ــانی  ــەی یەكسـ ــۆ كاری یەكـ ــتووە بـ ــان داڕشـ زۆر تۆكمەمـ
جێنـــدەری بـــۆ ســـاڵی ٢٠٢١ كـــە بریتییـــە لـــە چەندیـــن 
ــی  ــەی ڤیدیۆیـ ــس و گرتـ ــۆپ و كۆنفڕانـ ــول و ۆرك شـ خـ
و پۆســـتەر و نامیلكـــەی هۆشـــیاركردنەوە. كـــە هەمـــوو 
ـــە هـــاوكاری و هەماهەنگیـــی وەزارەتـــی كار و  ـــە ب ئەوكاران
رێكخـــراوی ئێمـــە كـــراوە و، بـــە هیـــوای ئەوەیـــن كـــە بتوانیـــن 
پێگـــە و توانـــای ئافرەتـــان چ وەك ســـتاف و فەرمانبەرانـــی 
ئەوانـــەی  هەمـــوو  و چ  ســـوودمەندان  وەك  وەزارەت، چ 
كـــە پەیوەندیـــی ناڕاســـتەوخۆیان بـــە وەزارەتـــەوە هەیـــە و 
ـــی پیشـــەیی دەدەن،  ـــی كار و خول ـــی دۆزینـــەوەی هەل هەوڵ
پاڵپشـــتییان بكەیـــن و، پاڵپشـــتیی تـــەواوی ئـــەو ئافرەتانـــەش 
ــی  ــە پێـ ــەن، بـ ــەت كار دەكـ ــی تایبـ ــە كەرتـ ــە لـ ــن كـ دەكەیـ
ئـــەو توانـــاو دەســـەڵاتەی كـــە هەمانـــە.« هـــەر لـــەو بارەیـــەوە 
ــەو،  ــەو یەكەیـ ــەوەی ئـ ــە كردنـ ــج لـ ــی: »ئامانـ ــر گوتـ زیاتـ
بەدیهێنانـــی یەكســـانیی جێندەرییـــە لـــە نـــاو دامودەزگاكانـــی 
ــەوە و  ــە رێگـــەی بەرزكردنـ ــدا، لـ ــەت و كۆمەڵگەشـ حكومـ
ـــا و لێهاتوویـــی ئافرەتـــان و بەگەڕخســـتنی تواناكانیـــان  توان

ــكەوتوو.« ــی پێشـ ــی كۆمەڵگەیەكـ ــۆ بنیاتنانـ بـ
بـــۆ وەزیـــری كار و  لێـــرەوە ڕێـــز و پێزانینمـــان هەیـــە 
و  خانمـــان  ئەنجومەنـــی  و  كۆمەڵایەتـــی  كاروبـــاری 
ڕێكخـــراوی ئێمـــە كـــە هـــاوكار و پاڵپشـــتی تـــەواوی ئێمـــەن.

گوڵان: كۆمەڵایەتی

پاڵپشتیی تەواوی ئەو 
ئافرەتانەش دەكەین كە لە كەرتی 
تایبەت كار دەكەن، بە پێی ئەو 
تواناو دەسەڵاتەی كە هەمانە.

ئامانج لە كردنەوەی ئەو 
یەكەیەو، بەدیهێنانی یەكسانیی 
جێندەرییە لە ناو دامودەزگاكانی 
حكومەت و كۆمەڵگەشدا

لە هەولێر خۆم بە ئاوارە و غەریب نازانم، 
خەڵكەكەی مەرد و میواندۆستن و هاوكاری 

كەسانی هەژار و لێ قەوماو دەكەن

لـــە ئێوارەیەكـــی ســـاردی زســـتاندا، پیاوێكـــی بـــە تەمـــەن بـــە 
گۆچانێكـــەوە لەســـەر شۆســـتەی شـــەقامی تـــازەی بنەســـاوە 
بـــە دیـــار كەلوپەلەكانـــی وەســـتابوو و چاوەڕێـــی كڕیارێكـــی 
ـــدوڵا تەمـــەن  ـــت، موحســـین عەب ـــێ بكرێ ـــرد گســـكێكی ل دەك
٦٠ ســـاڵ، ئـــەو لـــە دایكبـــووی شـــاری حەســـەكەی رۆژئـــاوای 
ــاڵێكە ئـــاوارەی هەرێمـــی كوردســـتان  كوردســـتانە، چەنـــد سـ
بـــووە و ئێســـتا لـــە هەولێـــر نیشـــتەجێیە، موحســـین عەبـــدوڵا 
بـــۆ پەیـــدا كردنـــی بژێـــوی رۆژانـــەی خـــۆی و خێزانەكـــەی 
لەســـەر شـــەقامەكانی شـــار گســـك دەفرۆشـــێت، وەك خـــۆی 

ـــەن.  ـــی ناك ـــچ هاوكارییەك ـــی هی باســـیدەكات كوڕەكان
لـــە گفتوگۆیەكـــدا لەگـــەڵ پەیامنێـــری گۆڤـــاری گـــوڵان، 
ئامـــاژەی بـــەوە كـــرد كە:«هاوژینـــم مـــاوەی ســـێ ســـاڵە 
ــوڕم  ــێ كـ ــە سـ ــوڕم هەیـ ــوار كـ ــردووە، چـ ــوای كـ ــری خـ ئەمـ
و  دەژیـــن  تەنیـــا  بـــە  ئـــەوان  و  كـــردووە  هاوســـەرگیرییان 
ــەن و  ــم ناكـ ــچ هاوكارییەكـ ــردن هیـ ــەختی ژیانكـ ــۆی سـ بەهـ
لێـــم ناپرســـن، كـــوڕە بچووكەكەشـــم لەگـــەڵ خـــۆم دەژی، ئـــەو 
ـــان  ـــە، لەئێستاشـــدا هەردووكم ـــی نیی ـــای كاركردن ـــە توان منداڵ
لـــە دارەتـــوو خانووێكمـــان بـــە ١٠٠ هـــەزار دینـــار بەكـــرێ 
گرتـــووە، رۆژانـــە گســـك دەفرۆشـــم و ئـــەو گســـكانە بـــە 
دەســـتەكانی خـــۆم دروســـت دەكـــەم و لێـــرە دەیانفرۆشـــمەوە، 
ـــاوارە  ـــە ئ ـــرە خـــۆم ب شـــاری هەولێـــر زۆر خۆشـــە و هەرگیـــز لێ
و غەریـــب نازانـــم، خەڵكەكـــەی مـــەرد و میـــوان دۆســـتن، 
قەومـــاو  لـــێ  و  هـــەژار  كەســـانی  هـــاوكاری  هەروەهـــا 

دەكـــەن:«.
لـــە  گوزەرانـــی  و  ژیـــان  بـــە  ســـەبارەت 

عەبـــدوڵا  موحســـین  كوردســـتان،  رۆژئـــاوای 
لـــە  كوردســـتان  رۆژئـــاوای  »لـــە  دەڵێـــت: 
ـــوو و زەوی كشـــتوكاڵیم  )ســـەرێ كانـــی( خان
هەبـــوو و بـــە ئاژەڵـــداری و جوتیـــاری خەریك 
ــووی  ــە هەمـ ــەو زەوییانـ ــەڵام ئـ ــن، بـ بوویـ
داگیـــر كـــران و ئێســـتا بـــێ مـــاڵ حاڵـــم، 
ناكەینـــەوە  لـــەوە  بیـــر  ئـــەوە  لەبـــەر 
جارێكـــی دی بگەڕێینـــەوە، بـــەڵام 
ســـوپاس بـــۆ خـــوا كـــە ســـەلامەتین، 
گرنـــگ ئەوەیـــە ســـەر ســـەلامەت 
و  دێـــت  دنیایـــێ  ماڵـــی  بێـــت 

دەڕوات«.
موحســـین عەبـــدوڵا لـــە كۆتایـــی 
قســـەكانیدا وێـــڕای رێـــز و سوپاســـی 

بـــۆ خەڵكـــی شـــاری هەولێـــر، گوتـــی: 
داواكارم لـــە خـــوای گـــەورە كـــە هێـــز و 

توانـــام پـــێ ببەخشـــێت و بتوانـــم بـــە رەنجـــی 
ــوڕە  ــۆم و كـ ــەی خـ ــوی رۆژانـ ــانم بژێـ شـ
لێـــرەوەش  بكـــەم،  پەیـــدا  بچووكەكـــەم 
ــەم  ــداو دەكـ ــوا پێـ ــانی خـ ــە كەسـ داوا لـ
درێـــژ  بـــۆ  یارمەتیـــم  دەســـتی  كـــە 
كـــردن  پەیـــدا  نـــان  چونكـــە  بكـــەن، 
بـــۆ كەســـێكی بـــە تەمەنـــی وەك مـــن 
لـــە رۆژگارێكـــی وەك ئەمـــڕۆ زۆر 

ســـەختە«، 

ڕێزگرتن و حورمەت دانان بۆ گەورەی ماڵ، واتا دایك و باوك بەشێكە لە شوناسی كولتووری كورد و ئەركی 
خزمەتكردن و بەخێوكردنیان لە كاتی پیریدا لە ئەستۆی منداڵەكانیاندایە، بە پێی توێژینەوەكان، هەڵسووكەوتی نەشیاو 

لەگەڵ بەساڵاچووان، شاراوەترین جۆری توندوتیژی خێزانییە و دەكرێ كەسە نزیكەكانی تا دوا ساتەكانی تەمەنی 
لەرووی مادی و مەعنەوی پاڵپشتی بكەن.

گوڵان: كۆمەڵایەتی

لە ماڵەكەی خۆمدا نۆرینگەیەكی بچووكی پزیشكیم 
كردووەتەوە، بۆ ئەوەی موحتاجی دەستی كەس نەبین

چالاكانی بواری مافی ئافرەت جەخت لەوە دەكەنەوە، رێگرییەكانی دایك و باوكان 
لە چالاكی و خۆپێگەیاندنی كچان، هەمیشە داهاتووی ئەو كچانە بەرەو ئاسۆیەكی 
نادیار دەبات. پێشنیاریش دەكەن، باوان لە بری رێگرییەكانیان لە ئەكتیڤبوونی كچیان، 
بەرچاوڕوونی بە كیژی خۆیان بدەن و، هەوڵ بدەن پشتیوانییان لێ بكەن، بۆ ئەوەی 
بتوانن داهاتوویەكی درەوشاوە و گەش بۆ خۆیان درۆست بكەن و خاوەن داهاتی 
خۆیان بن. یەكێك لەو ئافرەتانەی كە بەردەوام لە رەوتی پێشكەوتنیدا 
لەلایەن باوانیەوە بەربەست و كۆسپی گەورەی بۆ دروست كراوە، باسی 
چۆنیەتی زاڵبوون بەسەر كێشەكانی ژیانی بۆ گوڵان دەكات. 

گوڵان: كۆمەڵایەتی

هاوژیـــن عەلـــی ئافرەتێكـــی تەمـــەن ٣٧ ســـاڵان و بـــاڵا 
مامناوەنـــدە و وەك خـــۆی باســـی دەكات، لەگـــەڵ ئەوەیـــدا كـــە 
بـــەردەوام لەلایـــەن باوانیـــەوە بەربەســـت و كۆســـپی گـــەورەی بـــۆ 
دروســـت كـــراوە و رێگریـــی زۆریـــان لـــە خوێنـــدن و دەرچوونـــی 
لەمـــاڵ كـــراوە، توانیویەتـــی پەیمانگـــەی پزیشـــكی بـــكات 
ــە  ــردووە و، لـ و، چاوەڕوانـــی دامەزرانـــی حكوومیشـــی نەكـ
ئێســـتادا نۆرینگـــەی پزیشـــكیی لـــە نـــاو ماڵەكـــەی خۆیـــدا 
بـــە وەرگرتنـــی مۆڵەتـــی فەرمـــی كردووەتـــەوە. ئـــەو خاتوونـــە 
دەكات:  خـــۆی  ژیانـــی  بەســـەرهاتی  باســـی  بەمجـــۆرە 
»كاتێـــك كـــچ بـــووم، بابـــم و براكانـــم رێگەیـــان نـــەدەدام بچمـــە 
درەوە، تەنانـــەت بـــە زۆر و پێداگریـــی داپیـــرەم باوكـــم رازی 
بـــوو بڕۆمـــە قوتابخانـــە و رۆژانـــەش تەنیـــا لـــە ماڵـــەوە بـــۆ 
قوتابخانـــە و لـــە قوتابخانـــەوە بـــۆ ماڵـــەوە، كـــە دەشـــچوونە 
میوانـــی ئەمنیـــان نەدەبـــرد، كـــە میوانیشـــمان دەهـــات، بـــۆم 
نەبـــوو بیانبینـــم، وەكـــو هـــەر كچێـــك نەمدەتوانـــی جلوبـــەرگ 
بـــە دڵـــی خـــۆم لەبـــەر بكـــەم، داوای هـــەر جلێكـــم بكردبـــا، 
دەیانگـــوت وەكـــی مێـــردت كـــرد، بـــە دڵـــی خـــۆت جلكەكانـــت 
بكردبـــا،  ســـەیرانم  و  ســـەردان  داوای  ئەگـــەر  بپۆشـــە، 
ــە  ــەو بـ ــەڵ ئـ ــرد، لەگـ ــەرگیریت كـ ــەی هاوسـ ــوت كـ دەیانگـ

كەیفـــی خـــۆت بگـــەڕێ و بســـووڕێ، تەنانـــەت كاتێـــك 
ـــدن  ـــەدام فۆڕمـــی دامەزران ـــان ن ـــم تـــەواو كـــرد، رێگەی خوێندن
ــە  ــی بچێتـ ــە نابـ ــی ئێمـ ــم كچـ ــان گوتـ ــەوە و پێیـ ــڕ بكەمـ پـ
فەرمانگـــە، كـــەی مێـــردت كـــرد بـــۆ خـــۆت دەوام بكـــەو ئیـــش 
بكـــە، ئیـــدی ئەمنیـــش وردە وردە لـــەوە راهاتـــم كـــە خـــەون 
ـــەرم  ـــە هاوس ـــوودا دەبێت ـــە داهات ـــەی ل ـــەو كەس ـــم ب و خولیاكان
ببەســـتمەوە، هـــەر بـــە خەیـــاڵ خۆشـــییەكانی ژیانمـــم لەگـــەڵ 
ـــەوە  ـــر بكەم ـــووم، وابی ـــان لێكردب ـــرد، وەهای ـــەش دەك ـــەودا داب ئ
كـــەوا هاوســـەر واتـــا فانۆســـی ســـیحراوی عەلائەدیـــن و 
هەمـــوو خـــەون و خۆزگەكانـــم جێبەجـــێ دەكات، وام لێهـــات 
هـــەر كەســـێك بێتـــە داوام، رازی بـــم و لـــەو بەندیخانەیـــەی 
ماڵـــی بابـــم رزگار بـــم، دواجـــار خزمـــی دراوســـێیەكمان بـــە 
شـــێوەی عەشـــایەری هاتـــە داوام و دوای ئـــەوەی كەســـوكارم 
رازی بـــوون، ئەمنیـــش بـــێ یـــەك و دوو رازی بـــووم، هـــەر 
ــوڕەم زۆر خۆشویســـت  ــەو كـ ــاوەی دەزگیرانـــی ئـ ــە مـ زوو لـ
و ئومێدێكـــی زۆرم بـــە ژیانـــی هاوبەشـــیمان هەبـــوو، بـــەڵام 
ـــە هەفتـــەی یەكـــەم دەســـتی لەســـەرم بڵنـــد كـــرد،  ئـــەو هـــەر ل
پیاوێكـــی زمـــان شـــڕ بـــوو، بـــە راســـت و چـــەپ ئیهانـــەی 
دەكـــردم و، جنێـــوی بـــە كەسوكاریشـــم دەدا، ئیهانەكانـــی 
ـــە  ـــی زۆری ل ـــان دەدام و كاریگەری ـــی زۆری ـــازاری دەروونی ئ
ســـەرم هەبـــوو، هۆكارەكەشـــی ئـــەوە بـــوو بـــە دەســـتی ئـــەو 
كەســـە بـــوو، كـــە لـــە گیانـــی خۆمـــم خۆشـــتر دەویســـت، 

كەچـــی ئـــەو ســـووكایەتی پـــێ دەكـــردم.«
كـــە  ڕوو،  دەخاتـــە  ئـــەوەش  عەلـــی،  هاوژیـــن 
ســـتەمكارییەكانی هاوســـەرەكەی نەشـــاردووتەوە و لـــە لای 
ـــت:  ـــەوە دەڵێ ـــەو بارەی ـــەر ل ـــردووە، ه ـــەی ئاشـــكرای ك خێزانەك
»لەبیرمـــە جارێكیـــان بـــۆ دایكمـــم بـــاس كـــرد، كـــە ئـــەو پیـــاوە 
چەنـــدە خراپـــە و تەنانـــەت بیـــرم لـــەوە كردۆتـــەوە بـــۆ بابـــم باســـی 
ــەم، گوتـــی:  ــەواو بكـ ــەكانم تـ ــم نەیهێشـــت قسـ ــەم، دایكـ بكـ
ئەگـــەر ئیشـــێكی وا بكەیـــت، بابـــت كەپـــووی هەردووكمـــان 
ـــێ  ـــدە دامـــاو و ب ـــت، هاوسەرەكەشـــم كـــە دەیبینـــی چەن دەبڕێ
ـــردم. ســـاڵان هـــات و  ـــر ئیســـتیغلالی دەك ـــام زیات پشـــت و پەن
تێپـــەڕی بـــەو قـــەدەرەم رازی بـــووم و هەمیشـــە بـــە خۆمـــم 
دەگـــوت كـــە بابـــی خـــۆم زوڵمـــم لـــێ بـــكات و وەكـــو ئینســـان 
رەفتـــاری لەگـــەڵ نەكـــردووم، بۆچـــی نابێـــت بێگانەیـــەك 
زوڵمـــم لـــێ بـــكات؟ ئێســـتاش دایكـــی ســـێ منداڵـــی وردیلـــە 
و جوانـــم ئەگەرچـــی ژیـــان لـــە دۆزەخێكـــدا دەكـــەم، بـــەڵام 
ــم،  ــدا مابـ ــە ژیانـ ــا لـ ــم و تـ ــم دڵخۆشـ ــە بوونـــی منداڵەكانـ بـ
رێگـــە نـــادەم چارەنووســـی منداڵەكانـــم لـــە چارەنووســـی 
ــێ  ــی بـ ــن ئافرەتێكـ ــی مـ ــی: دایكـ ــت.« گوتیشـ ــن بچێـ مـ
دەســـەڵات بـــوو، تەســـلیمی یاســـای پیاوســـالاری ببـــوو، بـــەڵام 
ـــە  ـــەوان ب ـــای ئ ـــان و دونی ـــە قەڵغ ـــم دەبم ـــۆ منداڵەكان ئەمـــن ب
خۆشەویســـتی و متمانـــەوە دەنەخشـــێنم، ئەمڕۆكـــەش دوای 
ئـــەو هەمـــوو رووبەڕووبوونەوەیـــە لـــە ماڵەكـــەی خۆمـــدا 
بـــۆ  كردووەتـــەوە،  پزیشـــكیم  بچووكـــی  نۆرینگەیەكـــی 

ئـــەوەی موحتاجـــی دەســـتی كـــەس نەبیـــن. هیواداریشـــم بـــە 
تێپەڕبوونـــی كات، باوكـــی منداڵەكانیـــش ویژدانـــی بجووڵێـــت 

ــەوە.«  ــدا بچێتـ و بەخۆیـ
عوبێـــد خـــدر گۆمەشـــینی سەرپەرشـــتیاری رێنماییـــكارە 
و ســـەبارەت بـــە بەســـەرهاتی ئـــەو خاتوونـــە تایبـــەت بـــۆ 
رۆژانـــە  ئێمـــە  جـــۆرە،  لـــەم  »بابەتـــی  دەڵێـــت:  گـــوڵان 
رووبـــەڕووی دەبینـــەوە، زۆر بـــە ئاشـــكرا و بـــە زەقـــی لـــە 
ـــارە  ـــارە و دەب ـــە و بەردەوامیـــش دووب ـــی هەی كۆمەڵگـــەدا بوون
دەبنـــەوە، هـــەزاران كـــچ و ژن هـــەن بوونەتـــە قوربانیـــی نەریـــت 
لـــە خێزانـــەكان بەتایبـــەت  لـــە زۆر  و كولتـــووری كـــۆن، 
ئەوانـــەی لەژێـــر كاریگەریـــی عەشـــیرەتگەری و دابونەریتـــن، 
ـــدن  ـــی خوێن ـــی قۆناغەكان ـــدن و تەواوكردن ـــە خوێن رێگـــری ل
ــاوك و  ــە بـ ــزان هەیـ ــەن، خێـ ــە دەكـ ــتهێنانی بڕوانامـ و بەدەسـ
ــتیی  ــە جیاتـــی پاڵپشـ ــە، لـ ــرا و ئەندامانـــی دیكـ دایـــك و بـ
كچەكانیـــان بـــۆ خوێنـــدن و متمانـــە بەخۆبـــوون بكـــەن، زیاتـــر 
ماڵـــی  چوونـــە  و  هاوســـەرگیریكردن  بـــۆ  دەدەن  هانیـــان 
ــە  ــتی بـ ــردە، چ پێویسـ ــاڵ و مێـ ــۆ مـ ــن ژن بـ ــان، دەڵێـ خۆیـ
ـــە، ئەمـــەش وا دەكات، كەســـایەتیی كـــچ  كاركـــردن و خوێندن
لـــە بـــەر چـــاوی كەســـانی دیكـــە بـــە لاواز و بـــێ توانـــا 
ســـەیر بكرێـــت، كێشـــەكە ئەوەیـــە لـــە كۆنـــەوە جیـــاوازی لـــە 
نێـــوان كـــچ و كـــوڕ دەكرێـــت، ئـــەوەش كاریگەریـــی نەرێنـــی 
لەســـەر كـــچ دروســـت دەكات، ئەگـــەر بـــاوك و بـــرا وەك 
دوو هاوڕێـــی كـــچ و خوشـــكی خۆیـــان بـــن، كەســـایەتیی 
كچەكەیـــان لاواز و بـــێ هێـــز نابێـــت، بەداخـــەوە كاتـــێ كچـــی 
بـــێ پشـــتیوانی بـــاوك و بـــرا هاوســـەرگیری دەكات، لای 
ماڵـــی هاوسەرەكەشـــی بـــە چـــاوی ســـووك ســـەیر دەكرێـــت.« 
گوتیشـــی: »نەبوونـــی رۆشـــنبیریی هاوســـەرگیری زۆرجـــار 
ــن  ــە هاوژیـ ــەران، گرنگـ ــوان هاوسـ ــە لەنێـ ــە هـــۆی كێشـ بۆتـ
و هـــەر یـــەك لـــە هاوســـەرەكان بـــاوەڕ و متمانەیـــان بـــە 
ـــی  ـــە پەروەردەكردن ـــت و گرنگـــی ب ـــان هەبێ كەســـایەتیی خۆی
ــەوەی  ــۆ ئـ ــن، بـ ــر بـ ــتە ئارامگـ ــدەن، پێویسـ ــان بـ منداڵەكانیـ
منداڵەكانیـــان نەبنـــە قوربانیـــی توندوتیـــژی، دایـــك دەبێـــت 
ــێوەیەكی  ــە شـ ــەرم و نیانـــی و بـ ــە نـ ــدات بـ ــەوە بـ هەوڵـــی ئـ
ڕابكێشـــێت،  خـــۆی  بـــۆ  هاوســـەرەكەی  دڵـــی  زیرەكانـــە 
چونكـــە تـــازە لەنـــاو پرۆســـەی هاوســـەرگیرییە و پێویســـتی 
بـــە ددان بەخۆداگرتـــن و ئارامـــی هەیـــە، لەبـــەر ئـــەوەی هـــەر 
كێشـــە و گرفتێـــك لەوانەیـــە ببێتـــە هـــۆی لێـــك تـــرازان و 
هەڵوەشـــانەوەی خێزانەكـــەی و پەرتەوازەبوونـــی منداڵەكانـــی، 
بەتایبەتـــی ئـــەو خاتوونـــە پێویســـتە گرنگـــی زیاتـــر بـــە 
ژیـــان و داهاتـــووی منداڵەكانـــی بـــدات، ژیانێكـــی پـــڕ لـــە 
میهرەبانـــی و شایســـتە بـــۆ منداڵەكانـــی دابیـــن بـــكات، 
ناشـــبێ بەهـــۆی كاركـــردن و ئیشـــی ماڵـــەوە خێزانەكـــەی 
پشـــتگوێ بخـــات، هەمیشـــە دایـــك پیـــرۆزی و گەورەیـــی 
ـــەو  ـــی ئ ـــێ رۆڵ ـــە ناتوان ـــی دیك ـــچ كەس ـــە و، هی ـــۆی هەی خ

ــت.«. ببینێـ

ئەگەر باوك و برا وەك دوو 
هاوڕێی كچ و خوشكی خۆیان بن، 
كەسایەتیی كچەكەیان لاواز و بێ 

هێز نابێت

كاتێ كچی بێ پشتیوانی باوك و 
برا هاوسەرگیری دەكات، لای ماڵی 

هاوسەرەكەشی بە چاوی سووك 
سەیر دەكرێت

بە بوونی منداڵەكانم دڵخۆشم 
و تا لە ژیاندا مابم، رێگە 

نادەم چارەنووسی منداڵەكانم لە 
چارەنووسی من بچێت

داوای هەر جلێكم بكردبا، دەیانگوت 
وەكی مێردت كرد، بە دڵی خۆت 

جلكەكانت بپۆشە

